Kopja Informali ta' Sentenza

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tad-19 ta' Ottubru, 2007

Citazzjoni Numru. 805/2000/1

Maltacom p.l.c.
Versus

Anthony Scicluna fismu proprju u ghan-nom u in
rapprezentanza tas-socjeta Medeuro Trading Centre
Limited

F'din il-kawza s-socjeta attrici gieghda titlob il-hlas ta’
erbat elef, hames mija u tlieta u sebghin lira u disgha u
tmenin c¢entezmu (Lm4,573.89), prezz ta’ servizz ta’
telefonija fuq in-numri 695770, 695775, 695776 u 695778.
Qieghda titlob ukoll I-ispejjez, fosthom dawk ta’ ittra
uffigjali tas-27 ta’ Gunju 1997, u l-imghaxijiet mis-27 ta’
Gunju 1997.

L-attrici kienet talbet ukoll illi I-kawza tinqata’ bid-dispensa
tas-smigh, taht il-procedura sommarja specjali, izda I-qorti
b’dikriet tat-12 ta’ Marzu 2001 ordnat illi I-kawza timxi bil-
procedura normali.

Is-socjeta konvenuta ressqet dawn |-ec¢ezzjonijiet:

1. it-talba ghall-hlas dwar il-linji bin-numri 695775 u
695776 waqghet bi preskrizzjoni tant l-artt. 2148(f) u
2156(f) tal-Kodi¢i Civili;

2. it-talba ghall-hlas ghall-kirja tal-linja numru 695770
waqghet bi preskrizzjoni taht I-art. 2148(f) tal-Kodici Civili;
3. dak li kellu jithallas dwar il-linja numru 695768
thallas kollu;

4. dak li gieghda titlob is-socjeta attri¢i ghal telefonati
fug il-linja numru 695770 huwa hazin ghax l-ecCipjenti
ghamlet hlasijiet fil-kont ta’ din il-linja u dak li kellu jithallas
thallas.

[I-konvenut Anthony Scicluna proprio ressagq dawn |-
eccezzjonijiet:

1.  ma huwiex kontradittur legittimu u ghalhekk ghandu
jinheles mill-harsien tal-gudizzju ghax ma dahalx
frelazzjoni kuntrattwali mas-soc¢jeta attrici fismu izda
fisem is-socjeta Medeuro Trading Centre Limited [is-
socjeta konvenuta];

2. fkull kaz it-talba ghall-hlas dwar il-linji bin-numri
695775 u 695776 waqghet bi preskrizzjoni tant [-art.t.
2148(f) u 2156(f) tal-Kodici Civili;

3. it-talba ghall-nlas ghall-kirja tal-linja numru 695770
waqghet bi preskrizzjoni taht I-art. 2148(f) tal-Kodic¢i Civili;
4. dak li kellu jithallas dwar il-linja numru 695768
thallas kollu;

5. dak li gieghda titlob is-so¢jeta attrici ghal telefonati
fug il-linja numru 695770 huwa hazin ghax l-ecCipjenti
ghamlet hlasijiet fil-kont ta’ din il-linja u dak Ii kellu jithallas
thallas.

B'dikriet tat-12 ta’ Dicembru 2003 il-qorti hatret perit
komputista biex igabbel il-kontijiet u [|-hlasijiet u jghid
x’bilan¢ jirrizulta. Il-perit halef ir-rapport tieghu fil-15 ta’
Frar 2006.

Ingisu l-ewwel [|-ec¢¢ezzjoni illi I-konvenut Anthony
Scicluna proprio ma huwiex kontradittur legittimu ghax il-
ftehim mas-soc¢jeta attrici ghamlu fisem is-soéjeta
konvenuta, mhux fismu.

Min jidher fuq kuntratt mhux fismu proprju izda fisem
haddiehor ghandu I-oneru illi juri dan lill-parti |-ohra, ghax
jekk ma jurix il-kwalita rapprezentativa tieghu jitgies illi
jkun intrabat fismu. Fil-kaz tallum il-kitbiet tal-ftehim kienu
iffirmati minn Anthony Scicluna fisem Medeuro Trading

Centre. In-nuqqgas tal-kelma “Limited” taghti x’tithem illi
Medeuro Trading Centre hija biss ditta — isem tan-negozju
— li ma ghandhiex personalita taghha izda biss il-
personalita tan-negozjant li jingeda b’dak l-isem fin-
negozju tieghu.

Ghalhekk ma jistax jinghad illi Anthony Scicluna wera li
kien gieghed jidher mhux proprio izda nomine. |[l-fatt illi,
wara, inhardu ricevuti fisem is-socjeta ma jibdel xejn,
ghax dak li jigri wara ma jibdilx il-partijiet fin-negozju;
barra minn hekk, hlas jista’ jsir ukoll minn terzi'.
L-e¢¢ezzjoni illi Anthony Scicluna ma huwiex kontradittur
legittimu ghalhekk ma tistax tintlaga’. Konsegwenza ta’
dan hija illi d-debitur huwa Anthony Scicluna proprio u
mhux is-so¢jeta konvenuta; madankollu, kif jixhdu I-
ecCcezzjonijiet taghha, is-socjeta ma talbitx li tinheles mill-
harsien tal-gudizzju u ghalhekk ghandha titgies li dahlet
ghad-dejn mal-konvenut I-iehor.

Ingisu issa I-e¢cezzjonijiet ta’ hlas.

[I-konvenuti geghdin ighidu illi ghamlu hlasijiet aktar minn
kemm jidher fuq il-kontijiet ta’ l-attrici. Kif jidher mir-
rapport tal-perit komputista, il-konvenuti geghdin
jirragunaw hekk ghax geghdin igisu bhala ricevuta ta’ hlas
kemm ir-ricevuti mahruga mill-attric¢i kif ukoll i¢-cheques
mahruga minnhom u girati mill-attrici. Dan izda jfisser illi I-
konvenuti geghdin iqgisu l-istess hlas darbtejn. [lI-fatt illi d-
dati fuq i¢-cheques jistghu ma jikkorrispondux mad-dati
fuq ir-ricevuti ma jfisser xejn ghax bejn meta ¢-cheque
jinhareg u meta jkun ipprezentat ghall-hlas, jigi cleared u
mhahhal fil-kont bilfors ighaddi xi zmien, u d-dati ma
humiex sejrin jagblu.

Nghaddu issa ghall-e¢¢ezzjonijiet ta’ preskrizzjoni.
ll-konvenuti geghdin igisu kull linja bhala dejn ghalih; fil-
fatt izda huwa dejn wiehed ghal servizz wiehed,
ghalkemm il-modalita tas-servizz hija mifruxa fuq aktar
minn linja wahda.

L-ahhar interruzzjoni jidher li saret bil-hlas tat-28 ta’ Frar
19972, li hu angas minn hames snin gabel ma nfethet il-
kawza, u ghalhekk il-preskrizzjoni ta’ hames snin taht I-art.

! Art. 1148 Kod. Civ.
2 Fol. 70°.

2156(f) tal-Kodici Civili ghadha ma ghalqitx, u l-e¢éezzjoni
relativa hija michuda.
[I-konvenuti ressqu wkoll I-ec¢¢ezzjoni ta’ preskrizzjoni tant
l-art. 2148(f):

2148. L-azzjonijiet hawn taht imsemmija jaqghu bi
preskrizzjoni bl-gheluq ta’ tmintax-il xahar:
()  l-azzjonijiet ta’ kull persuna, ghall-kera ta’ hwejjeg
mobbli.
Din l-e¢¢ezzjoni, izda, ma tghoddx ghall-kaz, ghax il-
kuntratt bejn il-partijiet ma huwiex ta’ kiri ta’ haga mobbili
izda ta’ ghoti ta’ servizz®. L-e¢éezzjoni taht I-art. 2148(f)
hija wkoll, ghalhekk, michuda.
Fl-ahharnett il-qorti tghid illi tagbel ma’ I-osservazzjoni tal-
perit komputista illi, ladarba s-servizz inqata’ fit-8 t Awissu
1995%, zewq partiti li dahlu wara dik id-data — wahda ta’
mija u sitta u erbghin lira (Lm146)° u |-ohra ta’ tmien liri u
hamsin ¢entezmu (Lm8.50)°, it-tnejn tal-5 ta’ Settembru
2000 — ma setghux dahlu fil-kont. Ghalhekk il-bilané¢
mitlub ta’ erbat elef, hames mija u tlieta u sebghin lira u
disgha u tmenin ¢entezmu (Lm4,573.89) ghandu jonqos
b’mija u erbgha u hamsin lira u hamsin c¢entezmu
(Lm154.50) ghal erbat elef, erba’ mija u dsatax-il lira u
disgha u tletin ¢entezmu (Lm4,419.39).
Ghal dawn ir-ragunijiet il-qorti taqta’ I-kawza billi, wara li
tichad I-eccezzjonijiet ta’ nuqqas ta’ legittimita passiva, ta’
hlas u ta’ preskrizzjoni, tikkundanna lill-konvenuti flimkien
ihallsu lis-socjeta attrici erbat elef, erba’ mija u dsatax-il
lira u disgha u tletin ¢entezmu (Lm4,419.39) flimkien ma’
l-imghaxijiet u l-ispejjez mitluba fi¢-citazzjoni.

Ara Maltacom p.l.c. versus Fenech Oil and Petroleum Company Limited, App.
10 t’Ottubru 2003, u s-sentenzi hemm ¢itati.

Ara X-xiehda ta’ David Buttigieg fis-seduta tas-7 ta’ Frar 2003, fol. 113.
> Fol. 35.
6 Fol. 38.

Zewg partiti ohra ta’ Lm250 kull wahda — wahda tas-26 ta’ Novembru 1996 u 1-
ohra tat-8 ta’ Jannar 1997 tas-26 ta’ Novembru 1996 — huma biss reversals ta’
credit entries minhabba cheques i ma gewx onorati.

